
KO KUATIA OHAI MBO’EHÁRA HA MITÃ 
NGUÉRA TEKOHA POTRERO GUASU 
PEGUA,  MBO’ERÓYPE –  “ESCOLA 
MUNICIPAL INDÍGENA GIL PIRES” –, 
TEMBIAPO “AÇÃO SABERES INDÍGENAS 
NA ESCOLA”RUPIVE.

KO KUATIA OMOMBE’ÚTA ÑANDÉVE 
G U A R A N I  M O M B E ’ U P Y,  H I ’ U P Y 
KOKUEPEGUA, POHÃ, AVEI TEMBIPORU. 
KO’Ã ÑEMOMBE’U ROHENDÚVA UMI ITUJA 
V É V A G U I  H A  R O I P O R Ú V A  O R E 
REKOHÁPE. UPÉAGUI ROGUERU KO 
KUATIA RUPIVE ROMOMBARETE JEY 

᷉HAGUA ÑE’Ẽ GUARANI ÑANDÉVA.
AVEI IKATU MITÃNGUÉRA OMOMBARETE 

᷉H A  O M O M B A ’ E  H A G U A  K O ’ Ã 
ÑEMOMBE’UPY KUATIA HAI RUPIVE. 
KO’ÃVA RUPIVE HA'EKUÉRA IKATU 
OJEPOREKA GUARANI MOMBE’UPÝRE.

JECHAUKAPY

Ñ A N E  R A M Õ I  G U A R A N I  Y P Y  O H O 
͂RAMOROGUARE OJAPO HAGUA KOKUE.

͂OÑEMITỸMBA RIRE KO’Ẽ, HE’I IÑIRUME:
͂— KUÑA, TEREHO ERU AVATI JA’U HAGUA 

MBAIPY! 
HA KUÑA OMBOHOVÁI:
— MBA’ÉICHA PIKO KUEHE REÑOTỸ HA 

OIMBÁTAMA? 
͂U P É I C H A K U Ñ A Ñ E ’ E  O M B O P O C H Y 

ÑANDERÚPE. UPÉAGUI OSẼ OHO OHEJA 
͂IÑIRUME. 

KUÑA NDOJAPÓIGUI ÑANDERU HE’ÍVA. 
AIPÓRAMO OPA MBA’E ÑAÑOTỸVA GUIVÉNTE 

͂HETA ÁRA ÑAHA’ARÕ JA’U HAGUA HI’UPY 
PYAHU. 

GUARANI 
MOMBE’UPY

͂KAGUI AVATI GUIGUA OĨ, CHÍCHA HA 
͂KAGUIJY. 

͂CHÍCHA HA’E VY’ARÃ. KAGUIJY KATU HA 
JA’U  VA’ERÃ  OGAPÝPE. 

͂KAGUI

07



AVATIKÝGUI IKATU OJEJAPO HI’UPYRÃ: 
͂MBICHY, MIMOI, CHIPA GUASU, MBAIPY, 

͂MBOJAPE  HA  AVEI  KAGUI.

AVATIKYAVATIKYAVATIKY

08



͂AVATI MIMOI HA AVATI MBICHY AVA GUARANI 
REMBI’UETE VOI. MBA’ÉICHA IKATU ÑAMBOJY? 
ÑAIKOTEVẼ JEPE’A, TATA, Y,  ÑA’Ẽ HA JAPEPO 
GUASÚPE.

AVATI MBICHY KATU REIPIRO PORÃ, REIPE’ÁVO 
I Ñ A K Ã R A N G U E ,  R E M O Ĩ  A R Ã  TATAY P Y 
REMBE’YPE OJOPE HAḠUA, PY’Ĩ EMBOJERE OJY 

͂HAGUA. IKATU AVEI REMOĨ IPIRE REHEVE 
͂TANIMBU GUÝPE OJY HAGUA. 

AVATI MIMÕI

͂AVATI KYRÝGUI IKATU OJEJAPO KAGUI 
HA MBAIPY.

AVATI ATÃGUI KATU OJEJAPOKUAA 
LOKRO, RORA, TANGU’I, VORI-VORI HA 
HU’I.

AVATI

͂ÑANDERU OMONGARAI AVATI TEMITYRÃ, 
͂IKATU HAGUA HEÑOI HA HI’A PORÃ. OIMBÁVO 

͂KATU OHOVASA JEY VA’ERÃ JA’U HAGUA. 

AVATI ÑEMONGARAI

KOKUE

͂YRYRU YMAGUARE͂YRYRU YMAGUARE

GUARANI ONÕTY 
H Y ’ A  H Ó G A 
J E R Ê R E . 
M B A ’ É I C H A P A 
I K A T U  J A J A P O 
YRYRU HY’ÁGUI?

REIPE’A VA’ERÃ 
H Y ’ A  H I ’ A J U 

͂PORÃVA, REIKYTI 
͂IJURURÃ HA REMOI 

TUJUGUÝPE PAPO 
ÁRA PEVE. OJEIPA 

͂HAGUA IROKUE HA 

HA’ỸINGUE ANI 
H YA K U Ã  VA I . 
UPÉI IKATÚMA 
R E I P O R U 
YRYRURÃ. 

ISARÃ KATU 
O J E G U E R U 
G U E M B E P I 
K A’ A G U Ý G U I , 
EMBOJOHASA 
HY’AKUA IPOTĨ 
AKUÉRE. 

͂YRYRU YMAGUARE

YMÃ GUIVE AVA GUARANI 
HI’YRYRU HY’ÁGUI. HY’A 

͂ ͂OPÁICHAGUA OI MICHIVA, 
TUICHÁVA,  IPUKÚVA HA 
IJAPU’ÁVA.

Y M A I T E  G U I V E  A V A 

YRUKÚGUI OJEPAPO 
JEGUAHA  PYTÃVA. 
REIPE’A VA’ERÃ HETA 
H I ’ A J U  P O R Ã V A , 
REJOKA VA’ERÃ REIPE’A 

͂HAGUA HA’ỸINGUE.
͂UPÉ I  KATU REMOI 

͂JAPEPÓPE MICHIMI Y 
H E N D I V E   H A 
REMBOPUPU. 

O J Y V O V E  K A T U 
REMBOJEHE’A VA’ERÃ 
HENDIVE JATEÍ  EÍRA 

͂O P Y T A   H A G U A  
PYTÃASY.

HO’YSÃVOVE IKATÚMA 
R E I P O R U  T E R Ã 
REÑEMBOJEGUAPÝPE.

YRUKŨ14



PINDO MEMBY PIREKUE

PINDO MEMBY PIREKUE POHÃ PORÃ. PINDO IMEMBY, 
UPÉI KATU, HO’A IPIRE OVAYVÁVO. IPIREKUÉPE OKYRIRE 

͂ONO’Õ Y, UPÉVA NÃMOĨ JAIPORU HAGUA KA’AÝPE. UPÉVA  
IPORÃ  PY’A  PERERE  RASÝPE. 

JA I ’ÚRAMO Y ONO’Õ VA’EKUE PINDO MEMBY 
PIREKUÉPE, UPERIRE ÑAMBOJERE VA’ERÃ HYRUKUE 
OVAPÝVO, UPÉVA PY’A PERERE POHÃ. UPÉVA NDAHA’ÉI 
MBA’EVÉGUI OME’Ẽ NÃNDÉVE, NDAJA’UVÉIGUI POHÃ 
PIRO’ỸNTE.

CHOPERI HA’E HI’UPY IKATU ÑANÕTỸ 
KOKUÉPE. CHOPERI HEÑOI, UPÉI IPOTY, 
HOPEKY  HA  HOPE  PIRU.

J A J O K A VA’ E R Ã  J A I P E ’ A  H A’ Ỹ I 
ÑAMOMIMÕI YTAKU REHEVE JAPEPÓPE 
TOPUPU PAPO ARAVO’I  PUKUKUE. 
UPÉICHA IKATU RE’U MIMÕI. AVEI IKATU 
REMBO’I MANDI’O PYPE, REMOHE’Ē ARÃ 
JUKÝPE VEVUIMI. UPÉI  KATU  RE’U.

CH
OP

ER
I

AVA GUARANI OHO OJEHEKA TATÚRE. 
OJUKÁRÕ TATU VY’A REHEVE OU JEVY 

͂HÓGAPE. OGUAHẼVO OMOPOTI,  AVEI 
OGUERU PIRA AJÓPE. OJATAPY TUICHA 
OHESY PORÃ TATU. UMI JAGUA, AVEI 
OJEHESA MONDO TATU MBICHÝRE.

M O K Õ I  A V A  G U A R A N I  H Ó G A P E 
OÑANGAREKO TATU MBICHÝRE. UPÉI 
OMBOJYPÁVO OGUAPY HO’U MANDI’O 
MBICHÝRE OÑONDIVEPA. CHAMÕI, LECHÃI, 
MITÃNGUÉRA  OPA  OGAYGUA.

TATU MBICHY

͂PETEI ÁRA KARUMBE OPUKA HA’EÑO HA 
HE’I IJEUPE: CHÉKO CHEMBEGUE HA AIKO 
CHE RÓGA CHE APÉRE! AHA HÁPE ARAHA 
C H E  R Ó G A ,  N D A C H E P Y A ’ É I  H A 
NACHEKANE’ÕI  REÍRI!

AKESE HÁPE AKE, HE’I KARUMBE. UPÉICHA 
KARUMBE OJEPY’A MONGETA HE’ÍVO: UMI 
C H E  R A P I C H A O I K O  P YA’ É VA K AT U 
IPYRASYPA. UMI OÑANI HÁPE OIKÓVA, 
UMÍVA REKO CHE APUKA! CHE PY’AKYRÝI 
AVY’A CHE JEHEVE! 

KARUMBE

AVA GUARANI OHO OJOPÓI PIRA YSYRY 
HA YNO’ÕRE.  OJOPÓI  HETA RIRE 

͂OPÁICHAGUA PIRA OMOI AJAKÁPE. 
PEICHANTE VOI JAHEKA VA’EKUE JA’U 
VA’ERÃ, ÑANDE  ROGAYGUA  NDIVE. 

͂ ͂OÑEPYRU HO’U HAGUA HIKUÁI PIRA 
͂MIMÕI HA MBICHY, ITA’ÝRA MICHIVÉVA 

OPORANDU  ITÚVAPE. MBOVÝPA  OJOPÓI 
HA MBA’ÉICHAGUA CHAGUÁPA OGUERU? 
ITÚVA  HE’I: 

— MBOHAPY TARE’Y, PAPO PIKY, IRUNDY 
ÑUNDI’A  HA  POKÕI  PIRAPYTÃ. 

V Y ’ A  R E H E V E  O K A R U  H I K U Á I . 
OMOMBE’UPA RIRE TA’ÝRAPE, ITÚVA AVEI 
OPORANDU: 

— MBOVYPA AJOPÓI PIKY? MBOVYPA 
AJOPÓI TARE’Y? MBOVYPA AJOPÓI 
ÑUNDI’A? MBOVYPA AJOPÓI PIRAPYTÃ? 
MBA’ÉREPA  PIRA  IPORÃ  JA’U?

PIRA 
JOPÓI 
PYRE

KUMANDA REÑOTỸ KOKUÉPE. HA'E 
OÑEPYRŨ HOPEKY MBOHAPY JASÝPE. 
I K A T U  J A I P O R U  H O P E K Y  H A 
HI’APIRUKUE. JAJAPO TEMBI’U JA’U 
HAG̃UA MIMÕI, JOPARA ARRO, MANDI’O 
HA AVATI KU’I REHEVE.

HI’A PIRUKUE HOPE REHEVE, REJOKUA 
ARÃ HA REHUPI TATA ÁRI, REÑOTỸ JEY 
HAG̃UA  OG̃UAHẼ  JAVE  KOKUE  ÁRA.K

U
M

A
N

D
A

YMÃ, GUARANI KUÉRA OGUERU VA’EKUE 
JAKARATI’A AJU KA’AGUÝGUI. YVA HE’ẼVA 
IKATU  OJE’U IPÝRA HA AVEI MBICHY. 
JAKARATI’ÁNGO HA’E PETEĨ YVYRA MÁTA 
T U I C H Á V A ,  J A J O H Ú V A  K A ’ A G U Y 
TUICHAHÁRE.  PÉVA  HA’E  YMAGUARE  
REMBI’U  HE’ẼTEREÍVA.

KO’ÃGA RUPI OĨMIMI GUETERI KO YVA 
KA’AGUY REMBYREMÍRE JAHEKÁRÕ. 
AIPÓRAMO HETA 
T E K O H A  R U P I 
NDAIPORIVÉIMA 
KA’AGUY JAJOHU 
H A G̃ U A 
KÓICHAGUA  YVA. 

IKATU JAJOHU 
AMBUE KA’AGUY 
REMBYRE RUPI. 
UPÉAGUI IPORÃ 
JAJOHU HÁRUPI 
TA’ÝRA JAGUERU 
Ñ A Ñ O T Ỹ J E V Y 
Ñ A N D E  R Ó G A 
JERÉRE.

JAKARATI’A

YMAITEGUIVE, TÚVA HA SY OÑEMOÑE’E ̃ TA’ÝRA KUÉRAPE 
KAY’U HÁPE.  TÚVA OMBOGUAPY TA’ÝRA KUÉRA 
OÑEMOÑE’Ē HAG̃UA, MBA’ÉICHAPA TEKOTEVE ̃ OIKOKUAA 
TEKO  MAMO  OIKO  HÁRUPI  G̃UARÃ. 

HA AVEI SY OÑEMOÑE’Ē IMEMBY KUÑANGUÉRAPE, 
MBA’ÉICHAPA OIKOKUAA HAG̃UA MAMO OIKO HÁRUPI. 
UPÉICHA, TÚVA HA SY OÑEMOÑE’Ē VA’EKUE YMAITEGUIVE 
IPEHENGUE  KUÉRAPE  TEKO  TENONDERÃRE.

K Ó I C H A  G U A R A N I  O H E K O M B O ’ E  V A ’ E K U E 
IÑEMOÑARENGUÉRAPE OIKO HAG̃UA TEKO PORÃME, VY’A 
HA  JOHAYHÚPE. 

TÚVA HA SY
OÑEMOÑE’Ẽ

JETY

JETY HA’E HI ’UPY IKATÚVA ÑAÑOTỸ 
KOKUÉPE HA ÓGA JERÉRE. JETY IKATU JA’U 
MIMÕI  HA  MBICHY. 

MBICHY REJAPÓTARÕ REMOI ̃ VA’ERÃ, 
TANIMBU  AKUGUÝPE.

MBA’ÉICHA IKATU JAHESY? AREPORÃ 
REHEJA TANIMBUGUÝPE HA UPÉI RENOHẼ 
REMORÕ’YSÃ, REJOHÉI  HA  RE’U. 

JETÝGUI  AVEI  IKATU  JAJAPO  CHÍCHA. 
OPÁICHAGUA JETY OĨ: JETY PYTÃ, JETY 
MOROTĨ, JETY ANDAI, JETY ALEMÃ, JETY 
ASA’Ĩ, JETY KURURU, JETY PYTÃŨ HA AMBUE.

KÓVA GUARANI  KUÉRA OGUEREKO 
KATUETE IKOKUÉPE. ÑEMBYAHÝI  JAVE, 
JETY OĨMA JA’U HAG̃UA, AVEI OJEPORU 
TEMBI’U  TÝRARAMO.

JETY

TATU HŨ OIKO OJEPOVYVY KA’AGUÝRE. 
OHEKA JARATITA, KYJU, KARAVU HA KUPI’I 
YVYRA TUJU HO’U VA’EKUÉRE. HETA PORÃ 
O J E P O R E K A  H O ’ U  VA ’ E R Ã R E  H A 
HYE UATA RIRE OHO  JEVY  HAITÝPE  G̃
TERÃ  IKUÁRAPE.

ARAKUE HA’EKUÉRA OPYTU’U HAITÝPE 
TERÃ IKUARÁPE. SAPY’ÁNTE OMARIKÁVA 
OPYRŨ TERÃ OIKUTÚRÕ HAITY,  OPO  PYA’E  
HA  OÑANI  OHÓVO  OIKE  HAG̃UA  
IKUÁRAPE. 

TATU HŨ AVEI PA’IKUARA OHEJA VA’EKUE 
GUARANI REMBI’URÃ. AVEI OJEPORU 
P O H Ã R Ã :  I P I R E K U E ,  H U G U A I K U E , 
IKYRAKUE HA IKUARE. PÉICHA GUARANI 
O I K U A A TAT U  R E H E G U A  A R A N D U  
HI’UPYHA  HA  POHÃHA.

IPIREKUE OJEPORU TOVA KANGUE 
RASÝPE:  REHAPY,  REMBOPUPU HA  
REITYKUA  VA’ERÃ, UPÉI KATU REMBOGUA 
HA  REI’U  HESE. 

HUGUÁI APYRE KATU, OJEPORU IKÉRA 

TATU HŨ

KORORÕVAPE.  OKE KORORÕ JAVE 
REIKYTY VA’ERÃ  ITĨRE.

IKUARE KATU IPORÃ ATI’ÍPE. IJATI’ÍVA 
OKAKA VA’ERÃ TATU KUARÉPE OPA HAG̃UA 
ATI’I  CHUGUI.

AIPÓRAMO OPÁICHAGUA OĨ: TATU HŨ, 
TATU POJU, TATU RUGUAI PERÕ TERÃ TATU 
RUGUÁI  HU’Ũ,  TATU  GUASU  HA  TATU 
APU’A.

YMÃ ARAKA’E, KA’I HO’USE TUKÃGUI 
HUPI’A. TUKÃ KATU NDOHEJÁI VOI MOMBYRY 
HUPA, OVEVE’IMI HA OU JEVY OGUEJY HUPA 
JERÉRE, HAKATE’Ỹ HUPI’ÁRE.  OÑEPYRU ̃  
IPOCHY  KA’ÍPE. 

KA’I HA TUKÃ

KA’I  HE’I  TUKÃME:
— ROISU’ÚTA NETĨME! 
KA’I  HE’I  JEY:
— OĨMA!  HA  OPO  YVYRA  RAKÃRE  OHO.
UPÉPE  OHENDU  TUKÃ  IPOCHY  CHUPE. 
TUKÃ HE’I: 
— NDEREHECHÁI  P IKO CHE JURU 

TUICHAHA? ROISU’UPÁTA, HE’I TUKÃ 
KA’IPE! 

KA’ I  KATU OGUEJY OGUEVÍVO HA 
OIPIROPA HAKAMBY HUGUÁI RAPO. OPYTA 
HA’E  HO’USE  HAGUÉRE  TUKÃ  RUPI’A. 

KA’I OPYTA HAKAMBY JEPIROPA REHEVE 
HO’U’ỸRE TUKÃ RUPI’A.

27



AVA NDAJE OIKO HÓGAPE HA’EÑOMI 
KA’AGUÝPE. OĨ JAVE TATAYPÝPE OHECHA 
P E T E Ĩ  J A G U A R E T E  O G̃ U A H E ̃  HÓG A 
OKÁRAPE. 

H A AVA O H E C H Á V O  J A G U A R E T É P E 
OPORANDU  ICHUPE: 

- MBA’ÉPA  REIKOTEVẼ ? 
JAGUARETE  HE’I:
- CHE VARE’AITEREI! HE’I JAGUARETE. 
AVAMI  HE’I  CHUPE:
- CHE NDAREKÓI ÑEREMBI’URÃ KO’ÁPE ! 

CHE  HA’U  PIRA  MBICHYMI  ÁPE. 
JAGUARETE OÑEMBOPOCHY OKORORÕMA 

KATU, OIKESE AVA ROGAGUÝPE. HA AVA 
OÑEMONDÝI’IMI  HE’ÍVO  JAGUARETÉPE: 

- REIKE CHE ROGAGUÝPE, AMBOJÁTA TATA 
HINA  NDE  RUGUÁIRE! 

JAGUARETE KATU OJERE HA OHECHA TATA 
HENDY PORÃ. OKYHYJE ORYRÝI HA OHO 
JEVY KA’AGUÝRE. UPÉICHA AVA OPYTA 
HÓGAPE PY’AGUAPÝPE. 

UPÉAGUI HE’I YMÃGUARE ANI JAHEJA TATA 

AVA HA JAGUARETEAVA HA JAGUARETEAVA HA JAGUARETE

OPA ÑANDE RÓGAPE. OPÁRÕ IKATU 
OPAICHAGUA OIKE NDE RÓGAGUÝPE 
M B A ’ A S Y,  M B A ’ E V A I ,  P Ó R A  H A 
O PA I C H A G U A I VA Í VA .  TATA J E K O 
OPAMBA’E OJOKO ÑANDE RÓGAPE. 

YMÃ RAKA’E OĨ HETA YSYRY HA KA’AGUY 
PORÃ. AVEI HETA OĨ JAJEHEKA HAG̃UA 
ÝRE HA  KA’AGUÝRE.

AVA GUARANI OPIRAKUTU VA’EKUE Y 
R E M B E ’ Ý R E .   U P É I C H A  O I K U T U 
OPÁICHAGUA  PIRA  HA  OGUERAHA 
HÓGAPE,  ITA’ÝRA  KUÉRA  NDIVE  
OMBOJY HO’U  HAG̃UA  OÑONDIVEPA.

PIRA KUTU

Y M Ã I T E  J E K O  R A K A ’ E  Y V Y R A 
NDOJEITÝI.  REITÝRÕ IKATU REMBOHYPA 
YSYRY HA YVU. AVEI IKATU UMI MYMBA 
KA’AGUY OSẼMBA OHÓVO MOMBYRY. 

IKATU OPA YVYTU PORÃ KO’ĒMBÁVO 
OGUAHĒVA OIPEJU ÑANDE RÓGA, 
Ñ A N D E R E T E  O G U E R A H Á V O  O PA 
MBA’EVAIETA. 

OPAITE MBA’E KO YVÝPE IJÁRA. 
UPÉAGUI GUARANI KUÉRA NDOJAPÓI 
ARÃ IVAÍVA KA’AGUÝRE TERÃ YVYRÁRE. 

Y
V

Y
R

A

OĨ HETA YVYRA IPOTY PORÃVA KA’AGUY 
HA ÑŨME. HETA PANAMBI HA EIRU 
OGUEROVY’A UMI YVOTY. OĨ AVEI YVYRA 
IPOTY HA HI’ÁVA. ÑAMAÑÁRÕ YVYRA 
IPOTY PORÃVA ÑANEMBOVY’AITE. 
KUARAHY OMIMBI, GUYRA KUÉRA KATU 
OVEVE JOAITE  VY’ÁGUI.

YVYRA POTY

JATAYVA HA’E YVYRA TUICHA HA IJYVATE. 
JAJOHÚVA KA’AGUY TUICHAHÁRE. HA’E POHÃ 
GUASU, IKATU REIPORU HOGUE, IPIRE HA HI’AKUE. 

JATAYVA  TYE  RASY  POHÃ. UPÉAGUI  IPORÃ 
ÑAÑOTỸ ÑANDE RÓGA JERÉRE, JAIPORU HAG̃UA 
POHÃRÃ:

1 - REIPE’A IPIRE, HI’AKUE TERÃ HOGUE.
2 - REMOĨ ÑA’ẼME HA REMBOPUPU.
3 - UPÉRIRE RE’U KA’AÝPE TERÃ TERERÉPE.
4 - REI’USE JAVE, REI’U HESE PYHAREVE, 

᷉ASAJEPYTE HA  KA’ARU  PYTU.

JATAYVA

᷉ÑANE RAMÕI OMAÑA MAMÓPA OI PE 
TEKO MARÃ TEKOHÁPE. PE TEKO MARÃ 

᷉NINGO OI  HAPO  YVYRÁICHA  TEKOHÁPE.
K O ’ Ã G A I M B A R E T E  Ñ A Ñ AVA I  H A 

NDAIPORIVÉIMA  TEKOJOJA.  KO’ÃVA  
R U P I  H E T A  T E M I M O Ñ A R E 
NDOJOPORIAHUVEREKOVÉI.

HETA IKARAI REKÓMA AVA GUARANI 
KUÉRA OPA TEKOHA RUPI.

ÑAMAÑA VA’ERÃ TEKO MARÃRE

34



YNAMBU 

HA AGUARA 

OÑOMONDÝI

AGUARA OJOHU YNAMBÚPE HA HE’I: 
- ÑAHA’Ã MÁVAPA OTUÑE’Ē  PO’IVE ! 
YNAMBU  OMBOHOVÁI  AGUARÁPE: 
- ÑAHA’Ã KATU !
UPÉMARAMO AGUARA HE’I IPY’APÝPE: 
- AMBOVYVY IMÍTA CHE JURU, ATUÑE’Ẽ PO’I HAḠUA.
UPÉICHARÕ JAJOJOHÚTA TAPE KURUSÚPE. HA 

YNAMBU HE’I: 
- AKAÑÝTA  ICHUGUI  TAPE  YKÉPE ! 
UPÉI YNAMBU OHÓMA OKAÑY TAPE YKÉPE. 

OHECHÁMA AGUARA OÑANI  OÚVO TAPÉRE. 
OHUPYTÝVO YNAMBU OVEVE OINUPÃ IPEPO HA 
OTUÑE’Ẽ  PO’I.

AGUARA KATU OÑEMONDÝI ,  OTUÑE’ẼMO’Ã 
OJURUPE’A PAITE HA OMONDORO IJURU OMBOVYVY 
VA’EKUE.  OTUÑE’ẼMO’Ã  HE’I: 

- UA! UA! UA! 
UPÉICHA AGUARA OPYTA IJURU SOROPA HA IJURU 

RASY REHEVE. YNAMBU KATU OTUÑE’Ẽ PO’I PORÃGUI 
OSẼ  TENONDE  HA  OPUKA  AGUARÁRE. 

